
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বিড়াল রাণী।




 রাজা মশাই বুড়ো হয়েছেন, ভাল করে রাজ্যের কাজ আর দেখ্তে পারেন না। সকলে বল্ল, “রাজামশাই, আপনার ত বড় বড় তিন ছেলে রয়েছে, তাদের একজনকে কেন রাজা করে দিন্ না? আপনি বুড়ো মানুষ আর কতদিন খাট্বেন।”

 রাজার সেকথা তত ভাল লাগ্ল না। তাঁর মনে ভয় আছে পাছে ছেলেরা রাজা হয়ে তাঁকে কষ্ট দেয়, আর না মানে। তাই তিনি বল্লেন, “তিন ছেলের মধ্যে কা’কে রাজা কর্ব তাই আগে ঠিক করি।”

 একদিন তিনি তাঁর ছেলেদের ডেকে বল্লেন, “দেখ বাবা, আমি বুড়ো হয়েছি, ভাল ক’রে কাজ কর্তে পারি না, এখন তোমাদের একজনকে রাজা কর্তে চাই। তোমাদের তিন জনের মধ্যে যে সকলের চেয়ে কাজের লোক, তাকে রাজা কর্ব। দেখিত, আজ থেকে এক বছরের মধ্যে তোমরা কে আমাকে একটি সকলের চেয়ে সুন্দর, আর সকলের চেয়ে ছোট্ট কুকুর এনে দিতে পার।”

 তিন রাজপুত্র ঘোড়ায় চড়ে তিনদিকে বা’র হলেন। এক বছরের মধ্যে তাঁদের সকলকে কুকুর নিয়ে বাড়ী ফিরতে হবে। বড় দুইজন দুইদিকে চলে গিয়েছে, ছোট ছেলে মাণিক ও কুকুর খুঁজ্তে একপথ দিয়ে চলেছে। যত লোকের কাছে যত সুন্দর কুকুর দেখছে সব সে কিন্ছে। কিন্তু কোনটাই তার মনের মত হচ্ছেনা। এমনি করে অনেক দেশ ঘুরে ঘুরে শেষে সে এক

		 এই পাতা শেষ সম্পাদিত হয়েছে ০৯:১৫টার সময়, ৭ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

